
I
zenburu honekin bukatu 
zuen Fito Rodriguezek 
bere idazlana Egunka-
rian joan den egunean, 

Txillardegi omendu nahian 
UEUn zegoela aprobetxa-
tuz. Halaxe ikusten dut nik, 
Txillardegi gehiegi dela 
alegia. 

Herri guztiek beren per-
tsonaiak behar dituzte erre-
ferentzia izan daitezen, be-
re itzal luzea eta bere argi 
distiratsua ikus ditzagun, 
bidenabar besteok apur bat 
entenditzeko zer garen, no-
ra goazen eta zeri eskaini 
gure indar apurra. 

Gure Euskal Herri hone-
tan oso jende gutxik egin 
du berak burututako lan 
eskerga eta aldi berean 
inor gutxik pairatu du bere 
jarrerarengatik berak pai-
raturiko oinaze eta jazar-
pena, Euskal Herriak bizi-
rik iraun dezan. 

Trabak, eragozpenak, 
oztopoak, zai l tasunak 
gainditu ditu idazle honek, 
propio jarrita bere kuraia 
ahultzeko, bere bizitza 
kaltetzeko larregi zelako 
bere faroak ematen zituen 
argitasuna eta eredua. 

Herri honek gorazarre 
bat baino gehiago zor dio 
euskaldun borrokalari ho-
ni, aitzakia askoz baliatu-
rik ia garai guztietan ofi-
zialki baztertuta egon 
arren. Ni, ordea, pozten 

Txillardegi gehiegi 

Herri honek 
gorazarre bat 
baino gehiago 
zor dio euskaldun 
borrokalari honi, 
aitzakia askoz 
baliaturik, ia 
garai guztietan 
ofizialki 
baztertuta egon 
den arren 

naiz ez dutelako lortu be-
raien asmo txarra eta gaiz-
toa. Berak behin eta berri-
ro erakutsi du herri hau 
-bera bezala- ez dela ma-
kurtzen, hots , ez duela 
onartzen eman nahi dioten 
tratu jasanezina. Txillarde-
gi arlo guztietan mugitu da 
baldintza zailetan. herri 

honen garapen eta ibilbide 
politiko-sozial-kulturala 
posiblea dela erakusteko. 

Bizitzan zehar, askotan. 
ia desesperaturik, egoera 
mingarriak zegozkionean 
tinko erasoen aitzinean, 
zuhaitz zahar eta sendo 
hau bizi dadin, bere era-
kustaldi irmoa emanez, 

frogatu egin du inposatzai-
leek eta agintari ofizialek 
baino oinarri tinkoagoak 
dituela. Hezikaitz eta ha-
rro, maiz bekaizkeriaz in-
guraturik, lurra gogor za-
palduz entzun dezaten, 
oinarrizko gaietan sekulan 
amore eman gabe, tristezia 
eta mina pairatzeko gai 

izanik, hamarkada beltze-
tan zein egun kolore sue-
tan, adin bakoitzari zego-
kionarekin bizitza osoan, 
Bertolt Brechetek hainbes-
te goraipatzen zuena, une 
guztietan, ordu bakoitzean. 
Horregatik diot gehiegi, la-
rregi, paregabea. 

Eredugarriak diren hala-
ko pertsonarik gabe gure 
herriaren bizitzak ez luke 
iraungo. Bere tinkotasuna 
ezin antzeratuarekin fro-
gatu du zer den herri bat 
maitatzea, berari bizitza 
eskaintzea. • 


